
Tunisinermi akit pillugit § 37 naapertorlugu apeqqummut nr. 144_2024-mut
akissut

Inatsisartut suleriaasianni § 37, imm. 1 malillugu tunisinermi akit  pillugit
Naalakkersuisunut apeqqutinik sagqummiussaqarputit. Apeqqut suliassagarfigisannit
akineqartussanngorlugu innersuunnegarnikuuvoq.

Apeqqutitit akisinnaaniarlugit Royal Greenland A/S-mut saaffiginnissimavunga.

1) Oqaatigineqartarpoq Qaanaami aalisartut qaleralinnik Royal Greenlandimut
tunisineranni kiilumut kr. 16,50 atuutsinneqgartartoq. Piffinni allani tunisinermi akit
ganoq inissisimappat?

a. Suna pissutaava qaleralinniarnermi pisarineqartartut
akigitinnegartut piffinniit piffinnut akii appassinnerumik akilersorneqgartarnerinut?

1-mut) Royal Greenland A/S imatut ilisimatitsissuteqarpoq: “Qaanaami suliffissuaq
ingerlatseqatigiiffimmi Inughuit Seafood A/S-mi ingerilavoq. Taanna
ingerlatseqatigiiffittut Inughuit I/S-mi, ingerlatseqatigiiffik Qaanaami innuttaasunit
aalisartunillu  pilersinneqarpoq  pigineqgarlunilu  Thulep  Aningaasaateqarfianit
tapersorsorneqartoq kiisalu aamma Royal Greenland A/S-mit assigiimmik
pigineqartutut ingerlannegarpoq.

Pingaarnertut qalerallit, kisianni aamma sapinngisamik periarfissat pitsaanerpaat
aalisartunut qulakkeerniarlugit tunitsivituatut mattaat ingerlatseqatigiiffiup tunisarpai.
Ukiuni kingullerni tunisinerit 2020-mi 158 tonsinit 2023-mi 75 tonsinut aamma ukioq
manna maannakkumuungallartog 57 tonsinut ikileriarujussuarsimapput.
Ogqaatigineqartutut suliffissuaqg nammineq ingerlatseqgatigiiffimmini, Inughuit Seafood,
ingerlavoq. Ingerlatseqatigiiffik ingerlaggarpoq, ukiumi angusarissaarfiusumi angusat
ilaanit piginnittut agguarneqartarput, ukiuni annertunngitsumik angusaqarfiusumi
ingerlatseqatigiiffimmi aningaasat uninngatinneqgarput. Ukiuni kingullerni marlussunni
amerlassutsit ikiliartornerat pissutigalugu ingerlatseqatigiiffik
angusarissaarsimanngilaq.

Ingerlatseqatigiiffimmi angusarissaartoqarnissaa aallaavigalugu tunisinermi akit
aalajangersarneqarput, taamaalilluni ingerlatseqatigiiffik atasinnaaqqullugu,
taamatullu ukiorissaarfiusuni piginneqataasunut iluanaarutinik aamma
tunniussisoqarsinnaavoq.

Tunisinermut aki 16,5 kr/kg-mut aalajangersarneqarpoq, tassunga ilaavoq
aalisakkanut Qeqertani aaneqartussanut 3 kr/kg-mut tapeq, aamma nalinginnaasumik
1 kr/kg-mut aggornersiaq (bonus).

Taamaalilluni tunisinermi akigineqartoq agguaqatigiissillugu 18,15 kr/kg-voq. Tassa
akigitinneqgartoq pissutegarpoq Qaanaatut avinngarusimatigisumi suliffissuarmik
ingerlatsinermut aningaasartuutit amerlanngitsuinnarnit
matussuserneqartussaammata. Qalerallit amerlanerunngippata mattaallu
tunisaalluanngippata 2024-mi ingerlatseqatigiiffiup angusagqarluartitsinissaa
ilimaginngilarput.”

2) Taamatut akilerlutsitsineq Naalakkersuisut Royal Greenland-imik piginnittutut
akuersaarpisiuuk?

a. Naalakkersuisunik akueriinnarnegarpa taamatut akilerlutsitsineq?

b. - Taamatut akilersuititsinissi allanngortinnissaanik
eqqarsaatersuuteqarpisi?

2-mut at+b) Suliagarfinni  inuussutissarsiorfiusuni  akinik  aalajangiinermut
Naalakkersuisut akuliunneq ajorput. Kalaallit Nunaanni malinnegartussamik
unammillegatigiinnermut inatsiseqarpoq. Eqgorpog Namminersorlutik Ogartussanit Royal
Greenland A/S ingerlatseqatigiiffittut piginegarmat, kisianni tamanna pissutigalugu
Naalakkersuisut Royal  Greenland tunisinermik  akinik  immikkut ittunik
aalajangersaaqqullugu peqqunavianngilaat. Niuerfimmi ineriartorneq aamma pissutaasut
naleqquttut allat tunngavigalugit Royal Greenlandip akigititani aalajangersassagai
Naalakkersuisut naatsorsuutigaat.

Tamatuma  saniatigut Qaanaami  suliffissuarmut  Royal  Greenland  A/S
piginneqataaginnarpoq, tamanna isumagqarpoq, tunisinermi akigititap
aalajangersarneranut piginnegataasut allat isumaqatigiissuteqarfiginegartariagartut
aamma Royal Greenlandi kisermaassilluni aalajangersarsinnaanngitsoq.

